
Հիմք ընդունելով «Պետական ոչ առևտրային կազմակերպությունների մասին»  օրենքի 5-րդ հոդվածի 1-ին մասը, 9-րդ  հոդվածը և 13-րդ հոդվածի 2-րդ մասը, «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ և 7-րդ  մասերը, «Հիմնադրամների մասին» օրենքի 34-րդ հոդվածի 3.1-ին մասը, «Նորմատիվ իրավական ակտերի մասին» օրենքի  37-րդ հոդվածի 1-ին մասը՝ Հայաստանի Հանրապետության կառավարությունը որոշում է. 
1. Հիմնադրման միջոցով ստեղծել «Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպություն (այսուհետ՝ Կազմակերպություն):
2. Սահմանել, որ՝ 
1) Կազմակերպությունը սոցիալական սպասարկում իրականացնող կազմակերպություն է.
         ա. Կազմակերպության գործունեության  նպատակն է` նպաստել կյանքի դժվարին իրավիճակում հայտնված երեխայի և ընտանիքի սոցիալական կարիքների բավարարմանը, խթանել նրանց ներուժի և կարողությունների բացահայտմանը, ծագած հիմնախնդիրներն ինքնուրույն լուծելու ունակությունների զարգացմանը, ստեղծել պայմաններ` վերոնշյալ անձանց սոցիալական ներառման համար, օժանդակել նրանց սոցիալական և առողջական խնդիրների լուծմանը, կանխարգելել կյանքի դժվարին իրավիճակում հայտնվելը և սոցիալական մեկուսացումը, շուրջօրյա խնամքի ծառայությունների վեցամսյա ժամկետը լրանալուց հետո, ելնելով երեխայի լավագույն շահից, ներկայացնել մասնագիտական եզրակացություն՝ երեխայի հետագա խնամքի ձևը սահմանելու վերաբերյալ, մշակել երեխային և ընտանքին տրամադրվող աջակցության արդյունավետության բարձրացմանն ուղղված ուսումնամեթոդական ձեռնարկներ, ուղեցույցներ,աշխատանքային նյութեր, տրամադրել մեթոդական աջակցություն, իրականացնել վերապատրաստումներ․
բ. գործունեության առարկան է` կյանքի դժվարին իրավիճակում հայտնված 2-ից մինչև 18 տարեկան երեխային (առավելագույնը 6 ամիս ժամկետով) և նրա ընտանիքին ցերեկային  ծառայությունների տրամադրումը, երեխայի իրավունքների և օրինական շահերի պաշտպանությանն աջակցելը, նյութական և կենցաղային պահանջների բավարարմանն աջակցելը, կրթական գործընթացներին աջակցելը, բժշկական օգնության տրամադրումը, ռիսկի գոտում հայտնված երեխայի շուրջօրյա խնամքի ապահովումը մինչև երեխայի՝ կենսաբանական ընտանիք վերադարձը, կամ երեխայի նկատմամբ խնամակալ կամ խնամատար նշանակելը, իսկ դրա անհնարինության դեպքում՝ հետագա խնամքը համապատասխան հաստատությունում կազմակերպելը, կյանքի դժվարին իրավիճակում հայտնված մինչև 18 տարեկան երեխայի (առավելագույնը 1 տարի ժամկետով) և նրա ընտանիքի անդամների սոցիալական կարիքների գնահատումը, անհատական սոցիալական ծրագրի կազմումը և դրան համապատասխան ծառայությունների տրամադրումը, ճգնաժամային իրավիճակներում հայտնված երեխայի, երեխայի ծնողների (խնամակալի (հոգաբարձուի) հետ) անհապաղ տեղավորումը՝ շուրջօրյա աշխատանքային ռեժիմով:
2) Կազմակերպության` որպես սոցիալական սպասարկում իրականացնող հաստատության կողմից երեխաների ընդունելության, մինչև վեց ամիս կյանքի դժվարին իրավիճակում հայտնվելու վտանգի ներքո գտնված երեխայի շուրջօրյա խնամքի և այլ սոցիալական ծառայությունների տրամադրման հետ կապված հարաբերությունների վրա տարածվում են Հայաստանի Հանրապետության կառավարության 2015 թվականի սեպտեմբերի 25-ի N 1112-Ն որոշմամբ սահմանված (N 1 հավելված)` պետական կամ տեղական ինքնակառավարման մարմինների ենթակայության կամ սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմնի հետ համապատասխան պայմանագիր կնքած սոցիալական հոգածության ցերեկային կենտրոն երեխաների ընդունելության, շուրջօրյա խնամքի և այլ սոցիալական ծառայությունների տրամադրման մասին դրույթները,
3) Կազմակերպության սպասարկման և գործունեության տարածքն ընդգրկում է Հայաստանի Հանրապետության Սյունիքի և հարակից  մարզերը:
3. Կազմակերպության կառավարումն իրականացնող լիազորված պետական մարմին ճանաչել Հայաստանի Հանրապետության աշխատանքի և սոցիալական հարցերի նախարարությանը և վերջինիս վերապահել «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «գ», «դ», «ե» և «է» ենթակետերով նախատեսված լիազորությունները:
4. Հայաստանի Հանրապետության աշխատանքի և սոցիալական հարցերի նախարարին՝ 
      1)․սույն որոշումն ուժի մեջ մտնելուց հետո երկամսյա ժամկետում՝
       ա․ հաստատել Կազմակերպության կանոնադրությունը, ապահովել կանոնադրության սահմանված կարգով իրավաբանական անձի պետական գրանցումը, 
   բ․ հաստատել  Կազմակերպությանը սեփականության իրավունքով հանձնվող գույքի կազմը և արժեքը.
[bookmark: _GoBack]2)  սույն որոշման 11-րդ կետում նշված աշխատանքների ավարտից հետո, եռամսյա ժամկետում, Հայաստանի Հանրապետության օրենսդրությամբ սահմանված կարգով  ապահովել սույն որոշման 8-րդ և 9-րդ կետերում նշված գույքի հանձնման-ընդունման աշխատանքների կատարումը:
 5. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, լուծել «Սյունիքի մարզի երեխայի և ընտանիքի աջակցության կենտրոն» հիմնադրամի հետ 23.09.2015 թվականին կնքված Հայաստանի Հանրապետության Սյունիքի մարզի Կապան քաղաքային համայնքի Բաղաբերդ թաղամաս թիվ 27 հասցեում գտնվող 612.7 քառ.մետր մակերեսով խոհանոցային մասնաշենքի անհատույց օգտագործման N 135/0015 պայմանագիրը՝ նախատեսելով, որ պայմանագրի լուծման և դրանից ծագող իրավունքների դադարեցման հետ կապված ծախսերը ենթակա են իրականացման «Սյունիքի մարզի երեխայի և ընտանիքի աջակցության կենտրոն» հիմնադրամի միջոցների հաշվին:
6. Հաստատել՝ Հայաստանի Հանրապետության աշխատանքի և սոցիալական հարցերի նախարարությանը, որպես սոցիալական բնակարանային ֆոնդ ամրացված պետական սեփականություն հանդիսացող` ՀՀ Սյունիքի մարզ, քաղ. Կապան, Բաղաբերդի 27 հասցեում գտնվող անշարժ գույքի հյուսիս արևելյան թևից 1455.2 քառ. մետր տարածքով հետ վերցվող և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացվող անշարժ գույքի ցանկը, համաձայն N 1 հավելվածի:
     7․ Սույն որոշման 6-րդ կետում նշված՝ պետական գույքի կառավարման կոմիտեին ամրացված՝ պետական սեփականություն հանդիսացող անշարժ գույքն անհատույց օգտագործման իրավունքով ամրացնել Կազմակերպությանը:   
      8. Հաստատել՝ «Սյունիքի մարզի երեխայի և ընտանիքի աջակցության կենտրոն» հիմնադրամին անհատույց օգտագործման իրավունքով տրամադրված և հետ վերցվող և անհատույց օգտագործման իրավունքով կազմակերպությանը ամրացվող հիմնական միջոց հանդիսացող շարժական գույքի ցանկը ՝ համաձայն N 2 հավելվածի:
    9․ «Սյունիքի մարզի երեխայի և ընտանիքի աջակցության կենտրոն» հիմնադրամի լուծարման միջանկյալ հաշվեկշիռը հաստատվելուց հետո՝ «Սյունիքի մարզի երեխայի և ընտանիքի աջակցության կենտրոն» հիմնադրամին սեփականության իրավունքով պատկանող գույքի մնացորդը սեփականության իրավունքով հանձնել կազմակերպությանը:
     10․Պետական գույքի կառավարման կոմիտեի նախագահին՝ հիմք ընդունելով փաստացի չափագրման արդյունքում ստացված տվյալները.
    1)	սույն որոշումն ուժի մեջ մտնելուց հետո, երկամսյա ժամկետում, Հայաստանի Հանրապետության աշխատանքի և սոցիալական հարցերի նախարարի հետ համատեղ, ապահովել սույն որոշման 6-րդ կետում նշված անշարժ գույքի հանձնման-ընդունման աշխատանքների իրականացումը,
     2)	 սույն որոշման 11-րդ կետում և սույն կետի 1-ին ենթակետում նշված աշխատանքների ավարտից հետո, երկամսյա ժամկետում, Կազմակերպության հետ կնքել սույն որոշման 6-րդ կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների գրանցման ծախսերը ենթակա են իրականացման Կազմակերպության միջոցների հաշվին: 
    11․Կազմակերպության կանոնադրության պետական գրանցման և կնիքի ձեռքբերման հետ կապված ծախսերը իրականացնել՝ կազմակերպության միջոցների հաշվին:
    12․ Ուժը կորցրած ճանաչել Հայաստանի Հանրապետության կառավարության 2017 թվականի սեպտեմբերի 22-ի «Կապանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունը «Սյունիքի մարզի երեխայի և ընտանիքի աջակցության կենտրոն» հիմնադրամի վերակազմավորելու, «Սյունիքի մարզի երեխայի և ընտանիքի աջակցության կենտրոն» հիմնադրամի կանոնադրությունը հաստատելու և գույք տրամադրելու մասին» թիվ 1398-Ն որոշումը:
13․ Սույն որոշումն ուժի մեջ է մտնում պաշտոնական հրապարակմանը հաջորդող օրվանից:




                                                                                    Ն․Փաշինյան








ՀԻՄՆԱՎՈՐՈՒՄ
«ՍՅՈՒՆԻՔԻ ՄԱՐԶԻ ԵՐԵԽԱՅԻ ԵՎ ԸՆՏԱՆԻՔԻ ԱՋԱԿՑՈՒԹՅԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 22-Ի N 1398-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	    2019 թվականի մայիսի 16-ի N 650-Լ որոշմամբ Հայաստանի Հանրապետության կառավարությունը հաստատել է 2019-2023 թվականների գործունեության միջոցառումների ծրագիրը` կարևորելով կյանքի դժվարին իրավիճակում հայտնված երեխաների, այդ թվում` հաշմանդամություն ունեցող երեխաների ընտանիքում ապրելու իրավունքի իրացմանն ու այլընտրանքային, համայնքահեն ծառայությունների ցանցի ընդլայմանն ուղղված միջոցառումների իրականացումը։
Հիմք ընդունելով վերոգրյալը՝ ՀՀ աշխատանքի և սոցիալական հարցերի նախարարությունն (այսուհետ՝ նախարարություն) իրականացնում է ապաինստիտուցիոնալացման քաղաքականություն՝ ուղղված երեխայի ընտանիքում ապրելու իրավունքի իրացմանը:
    Նախարարությունը նախաձեռնել է ստեղծելու աջակցության կենտրոններ Երևանում, Գյումրիում և Կապանում՝ աջակցելու կյանքի դժվարին իրավիճակում հայտնված և հրատապ տեղավորման և մասնագիտական աջակցության կարիք ունեցող երեխաներին (անհրաժեշտության դպքում նաև ուղեկցողի հետ) և ընտանիքներին: 

	2.
	Ընթացիկ իրավիճակը և խնդիրները

	
	Երեխաների խնամքի շուրջօրյա հաստատությունների ապաինստիտուցիոնալացման քաղաքականության շրջանակում նախարարությունը ներկայացրել է մի շարք փոփոխություններ իրավական ակտերում, որոնք հավանության են արժանացել և ընդունվել ՀՀ կառավարության կողմից: Մասնավորապես, փոփոխություններ են կատարվել Հայաստանի Հանրապետության կառավարության 2005 թվականի մարտի 24-ի N 381-Ն և Հայաստանի Հանրապետության կառավարության 2016 թվականի մայիսի 26-ի N 551-Ն որոշումներում՝ հաստատությունների տիպերում ավելացնելով աջակցության կենտրոնը և ուղղորդման մեխանիզմները: Միաժամանակ, ապաինստիտուցիանալացմանը զուգահեռ նախարարությունը զարգացնում է երեխային տրամադրվող այլընտրանքային խնամքի հնարավորությունները՝ նախապատվությունը տալով խնամքի ընտանեկան տիպին, իսկ շուրջօրյա հաստատությունում տեղավորման դեպքում՝ կարճաժամկետ խնամքին: Մարզերում բնակվող կյանքի դժվարին իրավիճակում հայտնված հրատապ աջակցության կարիք ունեցող երեխաներին, շատ հաճախ հնարավոր չի լինում օպերատիվ օգնել, քանի որ ճգնաժամային աջակցության  մոդել գործում է միայն Երևանում:
Սույն նախագծի ընդունմամբ Սյունիքի մարզի Կապան քաղաքում կստեղծվի երեխայի և ընտանիքի աջակցության կենտրոն, որտեղ կարճաժամկետ շուրջօրյա խնամք և աջակցություն կստանան Սյունիքի և հարակից մարզերի կյանքի դժվարին իրավիճակում հայտնված 0-ից մինչև 18 տարեկան երեխաները՝ անհրաժեշտության դեպքում նաև խնամողի հետ՝ 24-ժամյա ռեժիմով, և ցերեկային աջակցություն՝ 2ից մինչև 18 տարեկան կյանքի դժվարին իրավիճակում հայտնված երեխաները: 
     2020 թվականի միջնաժամկետ ծախսային ծրագրով հաստատված «Սյունիքի մարզի երեխայի և ընտանիքի աջակցության կենտրոն» Հիմնադրամի ֆինանսավորման համար նախատեսված բյուջեն, ինչպես նաև վերջինիս շենքը կհատկացվի նախագծով ստեղծվող ՊՈԱԿ-ին, որտեղ շուրջօրյա՝ առավելագույնը վեց ամիս  ժամկետով  խնամք կստանան կյանքի դժվարին իրավիճակում հայտնված 50 երեխա, իսկ ցերեկային ծառայություն 100 երեխա՝ մեկ տարի ժամկետով: Ստեղծվելիք երեխայի և ընտանիքի աջակցության կենտրոնը տեղակայվելու է «Սյունիքի մարզի երեխայի և ընտանիքի աջակցության կենտրոն» Հիմնադրամի շենքում՝ հաշվի առնելով այն հանգամանքը, որ այն վերոհիշյալ ծրագիրն իրականացնելու համար ունի  համար բավարար պայմաններ:

	3.
	Կարգավորման նպատակը և բնույթը. 

	
	     Նախագծի նպատակն է Սյունիքի մարզում ստեղծել «Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպություն, որը կիրականացնի կյանքի դժվարին իրավիճակում հայտնված 0-ից մինչև 18 տարեկան երեխաների՝ առավելագույնը 6 ամիս ժամկետով շուրջօրյա աջակցությունն ու խնամքը, ինչպես նաև կյանքի դժվարին իրավիճակում հայտնված 2-ից մինչև 18 տարեկան երեխաների առավելագույնը 1 տարի ժամկետով ցերեկային աջակցության ծառայություններ՝ ստեղծելով պայմաններ երեխաներին հասարակություն ներառման համար, օժանդակելու սոցիալական և առողջական խնդիրների լուծմանը, կանխարգելելու կյանքի դժվարին իրավիճակը:

	4.
	Նախագծի մշակման գործընթացում ներգրավված ինստիտուտները և անձիք

	
	Նախագծում փոփոխությունների և լրացումների մասին առաջարկությունները ներկայացվել է Հայաստանի Հանրապետության աշխատանքի և սոցիալական հարցերի նախարարության կողմից:

	5.
	Ակնկալվող արդյունքը

	
	Նախագծի ընդունման արդյունքում Սյունիքի մարզում ստեղծել «Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպություն», որը հնարավորություն կտա համակողմանի շուրջօրյա աջակցություն տրամադրել կյանքի դժվարին իրավիճակում հայտնված Սյունիքի և հարակից մարզերի 0-ից մինչև 18 տարեկան երեխաներին (անհրաժեշտության դեպքում՝ նաև խնամողի հետ)՝ առավելագույնը 6-ամսյա ժամկետով և մեկ տարի ժամկետով ցերեկային աջակցության ծառայություններ տրամադրել՝ 2-ից մինչև 18 տարեկան  երեխաներին:









Տ Ե Ղ Ե Կ Ա Ն Ք
«ՍՅՈՒՆԻՔԻ ՄԱՐԶԻ ԵՐԵԽԱՅԻ ԵՎ ԸՆՏԱՆԻՔԻ ԱՋԱԿՑՈՒԹՅԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 22-Ի N 1398-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
ՀՀ կառավարության որոշման նախագծի ընդունման առնչությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Որոշման ընդունման կապակցությամբ պետական բյուջեում ծախսերի և եկամուտների ավելացում է ակնկալվում, որը ներառված է 2021-2023 թթ. միջնաժամկետ ծախսային ծրագրում:


Տ Ե Ղ Ե Կ Ա Ն Ք
«ՍՅՈՒՆԻՔԻ ՄԱՐԶԻ ԵՐԵԽԱՅԻ ԵՎ ԸՆՏԱՆԻՔԻ ԱՋԱԿՑՈՒԹՅԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 22-Ի N 1398-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
	 1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում: 

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագծով առաջարկվող հարցերի մասով միջազգային պայմանագրերով պարտավորություններ չեն ստանձնվել:





ՏԵՂԵԿԱՆՔ – ԱՄՓՈՓԱԹԵՐԹ
«ՍՅՈՒՆԻՔԻ ՄԱՐԶԻ ԵՐԵԽԱՅԻ ԵՎ ԸՆՏԱՆԻՔԻ ԱՋԱԿՑՈՒԹՅԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 22-Ի N 1398-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ  ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ոստիկանություն
1/21/42756-20
24.09.2020թ.
	Նախագծի վերաբերյալ դիտողություններ և առաջարկություններ չկան: 
	Ընդունվել է ի գիտություն:

	

	ՀՀ  առողջապահության նախարարություն
ԱԹ/03.2/22498-20
25.09.2020թ.
	Նախագծի վերաբերյալ դիտողություններ և առաջարկություններ չկան: 

	Ընդունվել է ի գիտություն:

	

	ՀՀ կրթության, գիտության, մշակույթի և սպորտի նախարարություն
01/18.2/25726-20
27.09.2020թ
	   Առաջարկվում է որոշման նախագծի 2-րդ կետի 1-ին ենթակետի «ա» և «բ» պարբերությունների «միջակետը» փոխարինել «բութ» նշանով և տեքստը շարունակել` պարբերությունը չմասնատելով նոր պարբերությունների: 
	Ընդունվել է:
	Նախագծի 2-րդ կետի 1-ին ենթակետը  խմբագրվել է:



	ՀՀ տարածքային կառավարման և ենթակառուցվածքների նախարարություն 
ՍՊ/15.3/27599-20
05.10.2020թ.

	1.Առաջարկվում է որոշման նախագծի նախաբանից հանել ՀՀ քաղաքացիական օրենսգրքի 63-րդ և 64-րդ հոդվածներին կատարված հղումը, քանի որ նշված հոդվածները վերաբերում են իրավաբանական անձի վերակազմակերպմանն ու իրավաբանական անձի  վերակազմակերպման դեպքում իրավահաջորդությանը, և հղում կատարել իրավաբանական անձի ստեղծմանը վերաբերող հոդվածներին, իսկ «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 2-րդ մասի փոխարեն հղում կատարել նշված հոդվածի 1-ին մասին և հանել 24-րդ հոդվածի 1-ին մասին կատարված հղումը:
 2. Որոշման նախագծի 5-րդ կետը շարադրել հետևյալ խմբագրությամբ.
   5. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, լուծել «Սյունիքի մարզի երեխայի և ընտանիքի աջակցության կենտրոն» հիմնադրամի հետ 23.09.2015 թվականին կնքված Հայաստանի Հանրապետության Սյունիքի մարզի Կապան քաղաքային համայնքի Բաղաբերդ թաղամաս թիվ 27 հասցեում գտնվող 612.7 քառ.մետր մակերեսով խոհանոցային մասնաշենքի անհատույց օգտագործման N 135/0015 պայմանագիրը՝ նախատեսելով, որ պայմանագրի լուծման և դրանից ծագող իրավունքների դադարեցման հետ կապված ծախսերը ենթակա են իրականացման «Սյունիքի մարզի երեխայի և ընտանիքի աջակցության կենտրոն» հիմնադրամի միջոցների հաշվին:,
  3. Որոշման նախագծի 6-րդ և 7-րդ կետերում թողնել և թողնված բառերը փոխարինել համապատասխանաբար ամրացնել և ամրացված բառերով,
 4. հստակեցնել՝ Որոշման նախագծի 8-րդ կետի համաձայն N 2 հավելվածում նշված գույքը «Սյունիքի մարզի երեխայի և ընտանիքի աջակցության կենտրոն» ՊՈԱԿ-ին ամրացվում է սեփականության, թե անհատույց օգտագործման իրավունքով,
 5.Որոշման նախագծի 10-րդ կետը շարադրել հետևյալ խմբագրությամբ.
  10. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ հիմք ընդունելով չափագրման արդյունքում ստացված տվյալները.
  1) սույն որոշումն ուժի մեջ մտնելուց հետո, երկամսյա ժամկետում, Հայաստանի Հանրապետության աշխատանքի և սոցիալական հարցերի նախարարի հետ համատեղ, ապահովել սույն որոշման 6-րդ կետում նշված անշարժ գույքի հանձնման-ընդունման աշխատանքների իրականացումը,
 2) սույն որոշման 11-րդ կետում և սույն կետի 1-ին ենթակետում նշված աշխատանքների ավարտից հետո, երկամսյա ժամկետում, Կազմակերպության հետ կնքել սույն որոշման 6-րդ կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների գրանցման ծախսերը ենթակա են իրականացման Կազմակերպության միջոցների հաշվին:
  6.Որոշման նախագծի տեքստում՝ 1-ին կետից հետո հիշատակվող «Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպություն բառերը փոխարինել Կազմակերպություն բառով՝ համապատասխան հոլովաձևերով:
  7.Որոշման նախագիծն ավելացնել նոր կետով՝ հետևյալ բովանդակությամբ.Հայաստանի Հանրապետության աշխատանքի և սոցիալական հարցերի նախարարին՝ սույն որոշման 11-րդ կետում նշված աշխատանքների ավարտից հետո, եռամսյա ժամկետում, Հայաստանի Հանրապետության օրենսդրությամբ սահմանված կարգով  ապահովել սույն որոշման 8-րդ և 9-րդ կետերում նշված գույքի հանձնման-ընդունման աշխատանքների կատարումը::
	1.Ընդունվել է։














2.Ընդունվել է։























3. Ընդունվել է




4. Ընդունվել է։




5. Ընդունվել է։





























6. Ընդունվել է։






7. Ընդունվել է։
	1.Նախագծի նախաբանը խմբագրվել է։













2․Որոշման 5-րդ կետը խմբագրվել է։






















3․Նախագծի 6-րդ և 7-րդ կետերը խնբագրվել են։


4․Նախագծի 8-րդ կետը և հավելվածը խմբագրվել է։


5․Նախագծի 10-րդ կետը խմբագրվել է։



























6․Նախագիծը խմբագրվել է։





7․ Նախագծի 4-րդ կետում ավելացվել է 2-րդ  ենթակետ։






	ՀՀ մարդու իրավունքների պաշտպան
01.13.6/3297-20
20.07.2020թ.
	Նախագծի 2-րդ կետի 3-րդ ենթակետի համաձայն՝ «Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպության սպասարկման և գործունեության տարածքն ընդգրկում է Հայաստանի Հանրապետության Սյունիքի մարզը:
Միևնույն ժամանակ, Նախագծի հիմնավորումներում նշվում է, որ Նախագծի ընդունմամբ Սյունիքի մարզի Կապան քաղաքում կստեղծվի երեխայի և ընտանիքի աջակցության կենտրոն, որտեղ կարճաժամկետ շուրջօրյա խնամք և աջակցություն կստանան Սյունիքի և հարակից մարզերի կյանքի դժվարին իրավիճակում հայտնված 0-18 տարեկան երեխաները՝ անհրաժեշտության դեպքում նաև խնամողի հետ՝ 24-ժամյա ռեժիմով, և ցերեկային աջակցություն՝ 2-18 տարեկան կյանքի դժվարին իրավիճակում հայտնված երեխաները: 
Հիմք ընդունելով վերոգրյալը՝ հստակեցման է ենթակա, թե արդյոք Սյունիքի աջակցության կենտրոնը սպասարկելու է միայն ՀՀ Սյունիքի մարզի կյանքի դժվարին իրավիճակում հայտնված երեխաներին, թե նաև ՀՀ այլ մարզերի երեխաներին՝ ըստ անհրաժեշտության։
	Ընդունվել է։
	Նախագծի 2-րդ կետի 3-րդ ենթակետը խմբագրվել է։

	ՀՀ ֆինանսների նախարարություն
01/8-3/14723-20
07.10.2020թ.
	1. Նախագծով առաջարկվում է «Սյունիքի մարզի երեխայի և ընտանիքի աջակցության կենտրոն» հիմնադրամը վերափոխել «Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպության:
   Այդ կապակցությամբ առաջարկում ենք առաջնորդվել ՀՀ վարչապետի 2019 թվականի N 02/16.8/5096-2019 հանձնարարականով՝  որտեղ մասնավորապես նշվում է.
Հիմնադրամների մասով.
ա) ՀՀ պետական բյուջեից, ներառյալ վարկային և դրամաշնորհային ծրագրերից, հիմնադրամներին ուղղակի՝ առանց մրցույթի հատկացումեր չպետք է իրականացվեն: 
բ) պետության կողմից հիմնադրված    (մասնակցությամբ) հիմնադրամը՝ ենթակա է լուծարման, 
-  եթե հիմնադրամի գործունեությունից ակնկալվող
արդյունքները ստանալու համար առկա է առևտրային այլընտրանք կամ հիմնադրամի գոյությունը հակախթան է այլընտրանքի առաջացմանը,
- եթե առանց պետական բյուջեից ուղղակի՝ առանց մրցույթի հատկացումներ իրականացնելու և/կամ առանց հիմնադրման ժամանակ պետության կողմից հատկացված գույքի հնարավոր չէ հասնել հիմնադրամի նպատակներին: 
- կարող է շարունակել գործել, եթե առանց պետության հատկացրած գույքի և/կամ պետական բյուջեից ուղղակի՝ առանց մրցույթի հատկացումներ իրականացնելու հնարավոր է հասնել հիմնադրամի նպատակներին: Նման դեպքում պետք է դադարացնել պետության ներկայացուցիչների մասնակցությունը հիմնադրամի կառավարման մարմնում և պետությանը վերադարձնել վերջինիս կողմից հիմնադրամին ի սեփականության հանձնված գույքը:
   ՊՈԱԿ –ների մասով.
·   ՊՈԱԿ հիմնադրվում է այն դեպքում, երբ պետության, համայնքի կամ ուղղակիորեն հասարակության (կամ նրա առանձին խմբի) կարիքների համար պետք է կազմակերպվեն ծառայություններ, որոնք հիմնադիրը ճանաչել է որպես ոչ առևտրային այն հիմնավորմամբ, որ.
· առևտրային այլընտրանքը բացակայում է (բայց ոչ այն դեպքում, երբ առևտրային այլընտրանքը բացակայում է հիմնադրի գործողության պատճառով),
· կոնկրետ ծառայությունը համարվում է բացառապես հիմնադրի մենաշնորհ և առևտրային այլըտնրանքի առաջանալը գնահատվում է աննպատակահարմար,
· այդ ծառայությունները չեն կարող կամ նպատակահարմար չի կազմակերպել հիմնադրի աշխատակազմի ստորաբաժանումների միջոցով:
Ընդ որում, հիմնադրի որոշմամբ սահմանվում է, որ ՊՈԱԿ-ը կոնկրետ վերոնշյալ ծառայություններից տարբերվող այլ վճարովի ծառայություններ չի կարող մատուցել և չի կարող շահույթ հետապնդել:
     Պետական և համայնքների բյուջեներից ՊՈԱԿ-ի ֆինանսավորումը իրականացվում է դրամաշնորհի պայմանագրերով՝ առանց մրցույթի, փաստացի ծախսերի և ոչ բյուջետային եկամուտների տարբերության հաշվարկով, ֆինանսական կառավարումը իրականացվում է բյուջետային ընդհանուր կանոններով (ընթացակարգերով)՝ գնումներ, գանձապետարան, ներքին աուդիտ և այլն:  
2․ Նախագծի 6-րդ կետով նախատեսվում է ՀՀ կառավարության 2017 թվականի սեպտեմբերի 22-ի N 1398-Ն որոշման N 4 հավելվածի համաձայն՝ «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին, որպես սոցիալական բնակարանային ֆոնդ ամրացված պետական սեփականություն հանդիսացող անշարժ գույքի հյուսիս արևելյան թևից 1455.2 քառ. մետր մակերեսով տարածք հետ վերցնել և թողնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը, համաձայն N 1 հավելվածի: Այդ կապակցությամբ հայտնում ենք, որ «Կառավարչական իրավահարաբերությունների կարգավորման մասին» օրենքի (այսուհետ՝ Օրենք) շրջանակներում պետական կառավարչական հիմնարկների գործունեությունը դադարեցվել է, և վերջիններս գրանցվել են ՀՀ արդարադատության նախարարության պետական ռեգիստրի գործակալությունում որպես պետական մարմիններ, իսկ 24-րդ հոդվածի 2-րդ մասի համաձայն՝ Օրենքի ուժի մեջ մտնելուց հետո «Պետական կառավարչական հիմնարկների մասին» ՀՀ 2001 թվականի հոկտեմբերի 23-ի ՀՕ-247 օրենքը չի տարածվում Օրենքի 9-րդ հոդվածով նախատեսված` կառավարման լիազորություններ իրականացնող սահմանադրական մարմնի (պաշտոնատար անձի) կողմից կառավարվող (ղեկավարվող) պետական մարմինների վրա՝ անհրաժեշտ է խմբագրել ««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին» ձևակերպումը՝ գործող օրենսդրությանը համապատասխան, ըստ այդմ՝ անհրաժեշտ է խմբագրել նաև Հավելված 1-ի վերնագիրը: 
3.Նախագծի 5-րդ կետում հղում է կատարված ՀՀ կառավարության 2017 թվականի սեպտեմբերի 22-ի N 1398-Ն որոշմանը, ինչը ևս խմբագրման կարիք ունի՝ հաշվի առնելով Նախագծի 12-րդ կետի բովանդակությունը, որով նախատեսվում է նշված որոշումն ուժը կորցրած ճանաչել:
 4.Հաշվի առնելով, որ ՀՀ քաղաքացիական օրենսգրքի 63-րդ հոդվածի 1-ին և 3-րդ մասերը, 64-րդ հոդվածի 1-ին մասը, ինչպես նաև «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «զ» կետը վերաբերում են իրավաբանական անձի վերակազմակերպմանը, իսկ ներկայացված Նախագծի բովանդակությունը չի ենթադրում վերակազմակերպման գործընթաց՝ առաջարկում ենք Նախագծի նախաբանը վերախմբագրել:
5. Միաժամանակ, առաջարկում ենք Նախագծի 4-րդ կետի 2-րդ ենթակետում «գույքի կազմը» արտահայտությունից հետո ավելացնել «և արժեքը» արտահայտությունը:
	1.Ընդունվել է ի գիտություն։





































































2.Ընդունվել է:





































3. Ընդունվել է





4. Ընդունվել է։









5. Ընդունվել է։

	1․ Նախագծով նախատեսվում է ստեղծել «Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպություն, հաշվի առնելով այն, որ «Սյունիքի մարզի երեխայի և ընտանիքի աջակցության կենտրոն» հիմնադրամը լուծարվել է Սյունիքի մարզի ընդհանուր իրավասության դատարանի վճռով (գործ թիվ ՍԴ/1443/02/19):



















































2.Նախագիծը և հավելվածը  լրամշակվել է։



































3. Նախագծի 5-րդ կետը խմբագրվել է։




4.Նախագծի նախաբանը խմբագրվել է։







5 Նախագծի 4-րդ կետը խմբագրվել է։

	ՀՀ արդարադատության նախարարություն
01/27․2/25318-20
18.11.2020թ.
	1. Նախագծի նախաբանում «Պետական ոչ առևտրային կազմակերպությունների մասին» բառերից հետո անհրաժեշտ է լրացնել «չակերտ» կետադրական նշանը:
[bookmark: _Hlk55567094][bookmark: _Hlk55567139]2. Նախագծի 2-րդ կետի 1-ին ենթակետում «կազմակերպությունը» բառն անհրաժեշտ է փոխարինել «Կազմակերպությունը» բառով՝ նկատի ունենալով Նախագծի 1-ին կետում ամրագրված կարգավորումը: Նույն դիտարկումը վերաբերելի է նաև Նախագծում ամրագրված համանման այլ կարգավորումներին:
[bookmark: _Hlk55567293][bookmark: _Hlk55567315] 3. Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի կարգավորումները՝ Նախագծի 2-րդ կետի 1-ին ենթակետի «ա» և «բ» պարբերությունների համարակալումն անհրաժեշտ է տեքստից առանձնացնել միջակետերով:
[bookmark: _Hlk55567308]4. Նախագծի 4-րդ կետի 1-ին ենթակետի «ա» պարբերությունում նշված «իրավաբանական անձանց» բառերն անհրաժեշտ է փոխարինել «իրավաբանական անձի» բառերով:
5. Նախագծի 6-րդ կետում հղում է կատարվում Հայաստանի Հանրապետության կառավարության 2017 թվականի սեպտեմբերի 22-ի N 1398-Ն որոշմանը: Այս առումով նկատի ունենալով Նախագծի 12-րդ կետում ամրագրված կարգավորումը, որով առաջարկվում է ուժը կորցրած ճանաչել ՀՀ կառավարության 2017 թվականի սեպտեմբերի 22-ի N 1398-Ն որոշումը՝ անհրաժեշտ է վերանայել Նախագծի 6-րդ կետում ամրագրված կարգավորումը:
6. Նախագծի 6-րդ կետում «ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը» բառերն անհրաժեշտ է փոխարինել «ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին» բառերով:
[bookmark: _Hlk55899053]7. Նախագծի 7-րդ կետում «կոմիտեի տնօրինությանը ամրացված» բառերն անհրաժեշտ է փոխարինել «կոմիտեին ամրացված» բառերով:
8. Նախագծի 8-րդ կետում «անհատույց օգտագործման իրավունքով ամրացնել» բառերն անհրաժեշտ է փոխարինել «անհատույց օգտագործման իրավունքով տրամադրել» բառերով:
9. Նախագծի 9-րդ կետով առաջարկվում է «Սյունիքի մարզի երեխայի և ընտանիքի աջակցության կենտրոն» հիմնադրամին սեփականության իրավունքով հանձնված գույքը հետ վերցնել և սեփականության իրավունքով հանձնել կազմակերպությանը:
[bookmark: _Hlk55899650]Այս առումով հարկ ենք համարում նշել, որ «Հիմնադրամների մասին» օրենքի 8-րդ հոդվածի 3-րդ մասում ամրագրված իրավակարգավորման համաձայն՝ հիմնադրի կողմից հիմնադրամին հանձնված գույքը հիմնադրամի սեփականությունն է: Հիմնադրամն այդ գույքն օգտագործում է իր կանոնադրությամբ սահմանված նպատակով:
[bookmark: _Hlk55899871]«Հիմնադրամների մասին» օրենքի 34-րդ հոդվածի 3.1-ին մասում ամրագրված կարգավորման համաձայն՝ Օրենքով սահմանված կարգով պարտատերերի պահանջները բավարարելուց հետո, ինչպես նաև այն դեպքում, երբ լուծարման միջանկյալ հաշվեկշիռը հաստատելու պահին անձեռնմխելի կապիտալով հիմնադրամը չունի պարտավորություններ պարտատերերի նկատմամբ` հիմնադրամի գույքը փոխանցվում է նվիրատուներին` նրանց կողմից հիմնադրամին տրամադրված միջոցների չափին համապատասխան, սակայն ոչ ավելի, քան նվիրաբերած գումարը, իսկ դրա անհնարինության դեպքում` պետական բյուջե:
[bookmark: _Hlk55900188]«Հիմնադրամների մասին» օրենքի 35-րդ հոդվածի 11-րդ մասի համաձայն՝ Պարտատերերի պահանջները բավարարելուց հետո, ինչպես նաև այն դեպքում, երբ լուծարման միջանկյալ հաշվեկշիռը հաստատելու պահին հիմնադրամը չունի պարտավորություններ պարտատերերի նկատմամբ, գույքն ուղղվում է հիմնադրամի կանոնադրությամբ նախատեսված նպատակներին, իսկ դրա անհնարինության դեպքում փոխանցվում է պետական բյուջե:
Տվյալ պարագայում նկատի ունենալով այն հանգամանքը, որ «Սյունիքի մարզի երեխայի և ընտանիքի աջակցության կենտրոն» հիմնադրամը Հայաստանի Հանրապետության Սյունիքի մարզի ընդհանուր իրավասության դատարանի վճռով լուծարվել է (գործ թիվ ՍԴ/1443/02/19)` Նախագծի 9-րդ կետով առաջարկվող դրույթն անհրաժեշտ է դիտարկել «Հիմնադրամների մասին» օրենքի 8-րդ, 34-րդ և 35-րդ հոդվածներում ամրագրված իրավակարգավորումների համատեքստում:
10. Նախագծին կից ներկայացված N 1 հավելվածի վերնագրում «կոմիտեի տնօրինությանը թողնվող» բառերն անհրաժեշտ է փոխարինել «կոմիտեին ամրացվող» բառերով:
11. Նախագծին կից ներկայացված N 2 հավելվածի վերնագրում նշված «անհատույց օգտագործման իրավունքով ամրացվող» բառերն անհրաժեշտ է փոխարինել «անհատույց օգտագործման իրավունքով տրամադրվող» բառերով:
	1․Ընդուվել է։



2․Ընդունվել է։






3․ Ընդունվել է։





4․Ընդունվել է։



5․Ընդունվել է։









6․Ընդունվել է։








7․Ընդունվել է։


8․Ընդունվել է։



9․Ընդունվել է։













































10․Ընդունվել է։



11․ Ընդունվել է։


	1․Նախաբանը խմբագրվել է։


2․Նախագիծը խմբագրվել է։





3․Նախագծի 2-րդ կետի 1-ին ենթակետը խմբագրվել է։



4․Նախագծի 4-րդ կետի 1-ին ենթակետը խմբագրվել է։

5․Նախագծի 6-րդ կետը խմբագրվել է։








6․Նախագծի 6-րդ կետը խմբագրվել է։







7․Նախագծի 7-րդ կետը խմբագրվել է։

8․Նախագծի 8-րդ կետը խմբագրվել է։


9․Նախագծի 9-րդ կետը խմբագրվել է։












































10․Նախագծի հավելված 1-ի վերնագիրը խմբագրվել է։
11․ Նախագծի հավելված 2-ի վերնագիրը խմբագրվել է։

	ՀՀ վարչապետի աշխատակազմ     02/09.6/52160-2020
09․12․2020թ․
	1․Վարչապետի աշխատակազմի կադրերի և անձնակազմի կառավարման վարչություն
1. Հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 18-րդ հոդվածի 3-րդ մասի պահանջները՝ անհրաժեշտ է ներկայացված Նախագծի նախաբանում հղում կատարել նաև «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասին:
Բացի այդ, Օրենքի 37-րդ հոդվածի 1-ին մասի համաձայն՝ նորմատիվ իրավական ակտը, բացառությամբ Սահմանադրության, ուժը կորցրած է ճանաչվում իրավաստեղծ մարմնի, դրա իրավահաջորդի կամ համապատասխան լիազորություններով օժտված մարմնի որոշմամբ: Հետևաբար, անհրաժեշտ է հղում կատարել Օրենքի 37-րդ հոդվածին, այլ ոչ թե 36-րդ հոդվածին:
2. Նախագծի 2-րդ կետի 1-ին ենթակետի ա. պարբերությունում «Կազմակերպության» բառից հետո անհրաժեշտ է լրացնել «գործունեության» բառը:
3. «Պետական ոչ առևտրային կազմակերպությունների մասին» օրենքի 6-րդ հոդվածի 2-րդ մասի համաձայն՝ պետական կազմակերպության գործունեության ընթացքում առաջացած շահույթն օգտագործվում է նրա կանոնադրությամբ նախատեսված նպատակների իրականացման համար: Պետական կազմակերպության շահույթի օգտագործման կարգը սահմանում է հիմնադիրը:
    Վերոգրյալի հաշվառմամբ հարկ է նշել, որ Նախագիծը չի պարունակում դրույթ՝ «Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպության ձեռնարկատիրական գործունեության տեսակների վերաբերյալ:
4. Նախագծի 5–րդ կետից առաջարկում եմ հանել «Հայաստանի Հանրապետության տարածքային կառավարման և ենթակառուցվածքների նախարարության» բառերը, ինչը համահունչ կլինի «Պետական կառավարման համակարգի մարմինների մասին» օրենքի 9-րդ հոդվածի 3-րդ կետի 23-րդ ենթակետին: Սույն նկատառումը վերաբերում է ամբողջ Նախագծին:
  2.Վարչապետի աշխատակազմի իրավաբանական վարչություն.
1.  Նախագծի նախաբանը վերանայման կարիք ունի. մասնավորապես՝ «Նորմատիվ իրավական ակտերի մասին» օրենքի 36-րդ հոդվածին և թիվ ՍԴ/1443/02/19 դատական գործին  արված հղումների անհրաժեշտությունը բացակայում է: Բացի այդ, նախագծի 12-րդ կետով ուժը կորցրած է ճանաչվում ՀՀ կառավարության որոշում, սակայն այդ մասով լիազորող նորմ նախագծի նախաբանում նախատեսված չէ: 
   2.  Նախագծի 6-րդ և 8-րդ կետերում հղում է արված N 1 և N 2 հավելվածների, սակայն նախագծով դրանք հաստատված չեն, ինչը չի բխում «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջներից, համաձայն որի նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով:
   3. Վարչապետի աշխատակազմի սոցիալական հարցերի վարչություն.
Նախագծի վերաբերյալ սկզբունքային առարկություններ չունեմ, առկա են խմբագրական բնույթի որոշ դիտարկումներ՝
-  առաջարկում եմ խմբագրել նախագծի 1-ին հավելվածի վերնագիրը՝ «…պետական գույքի կառավարման կոմիտեին ամրացվող թողնվող անշարժ գույքը» արտահայտությունից հանել «թողնվող» բառը,
-  նախագծի 7-րդ կետում հանել «անորոշ ժամկետով» բառերը։
	

1․Ընդունվել է։














2․Ընդունվել է։



3․Չի ընդունվել














4․Ընդունվել է։









1․Ընդունվել է








2․Ընդունվել է։












Ընդունվել է









	

1․Նախաբանը խմբագրվել է։













2․Նախագծի 2-րդ կետը խմբագրվել է։


3․Համաձայն «Պետական ոչ առևտրային կազմակերպությունների մասին» օրենքի 6-րդ հոդվածի 1-ին կետի՝ պետական կազմակերպությունը ձեռնարկատիրական գործունեությամբ կարող է զբաղվել միայն օրենքով կամ հիմնադրի որոշմամբ։


4․Նախագծում արվել են համապատասխան փոփոխությունները։







1․Նախագծի նախաբանը խմբագրվել է։







2․Նախագծի 6-րդ և 8-րդ կետերում կատարվել է համապատասխան փոփոխություն։












Կատարվել են համապատասխան փոփոխություններ։

	   е-draft
17․12․2020թ․
	Ամփոփաթերթը կցվում է։
	
	




